
Skíðaæfingar
Kæru bæjarbúar, þá er starf Skíðafélags Ísfirðinga farið á fullt skrið.  Krakkar 13 ára og eldri hafa æft af kappi í sumar og  þrekæfingar fyrir 12 ára og yngri byrja mánudaginn 3. september. Nýir félagar eru hjartanlega velkomnir. Kristján Gunnar Flosason og Stella Hjaltadóttir munu sjá um æfingarnar en þau eru menntaðir íþróttafræðingar og hafa mikla og góða reynslu af skíðaþjálfun. Félagið er vel sett með þjálfara og mun í vetur hafa þrjá íþróttafræðinga, þjálfaramenntaðan sjúkraþjálfara með mikla reynslu sem skíðaþjálfari og aðstoðarþjálfara sem lokið hafa grunnnámskeiðum sem íþróttaþjálfarar. Um leið og skíðasvæðið opnar verður boðið upp á æfingar á gönguskíðum, svigskíðum og snjóbrettum. Einnig er stefnt að því að bjóða upp á kennslu og æfingar fyrir fullorðna. Félagið gefur systkinum afslátt ef tvö eða fleiri æfa hjá félaginu, 15% fyrir barn númer tvö og 40% fyrir barn númer þrjú. Krakkar geta auðvitað kíkt á þrekæfingu og athugað hvernig þeim líst á áður en þeir skrá sig og fara að greiða æfingagjöld.

Æfingagjöld fyrir veturinn 2007-2008 verða eftirfarandi:
	Aldur
	Fædd
	Verð     
sept.-des. ´07
	Verð
Jan.-ap. '07
	Samtals
	
	

	5-6 ára
	f. 2001-2002
	7.000
	16.650
	23.650
	
	

	7-8 ára
	f. 1999-2000
	8.350
	18.100
	26.450
	
	

	9-10 ára
	f. 1997-1998
	9.900
	22.400
	32.300
	
	

	11-12 ára
	f. 1995-1996
	11.150
	29.350
	40.500
	
	

	13 ára og eldri
	f. 1994 og fyrr
	16.000
	33.500
	49.500
	
	


Með kveðju og von um að sjá sem flesta á skíðum í vetur.

Stjórn Skíðafélags Ísfirðinga
